
				এই পাতাটির মুদ্রণ সংশোধন করা প্রয়োজন। 
89 সোক্রেটস [ভূমিকা
কুৎসিৎ ; কিংবা হন্ত, পদ, মুখ বা অন্যান্য প্রত্যঙ্গের মত ; বাক্য, বোধ বা অপর বস্তুর মত ; জীব, স্বৰ্গ বা পৃথিবীর কোনও পদার্থের মত ; তাহা নহে-উহা শুধু সুন্দর, পরম সুন্দর, নিত্য, স্বতন্ত্র, সদৈকরূপ, দ্বৈধভাবরহিত, হ্রাসবৃদ্ধিবিবর্জিত, অপরিবর্তনীয় ; জগতের যাবৎ নিত্যপ্ৰবৰ্দ্ধমান ও বিনশ্বর সুন্দর পদার্থের মধ্যে উহা অনুসূৰ্য্যত রহিয়াছে। যে মানুষ অরুত্রিম প্রেমের প্রভাবে এই সকল পদার্থ হইতে যাত্রা করিয়া ঐ পরম সুন্দরকে দর্শন করিতে আরম্ভ করিয়াছে, তাহার গন্তব্য ধামে উত্তীর্ণ হইতে অধিক বিলম্ব নাই। প্রেমপথে যাত্রার প্রকৃষ্ট প্রণালী এই, যে পৃথিবীর সুন্দর পদার্থসমূহ উৰ্দ্ধলোকে ঐ পরম সুন্দরে উপনীত । হইবার সোপানস্বরূপ হইবে ; মানুষ একটী হইতে দুইটী, দুইটী হইতে তিনটী, এইরূপে সমস্ত বস্তুকে প্রীতি করিতে শিখিবে ; এবং ক্রমে সুরূপ হইতে সুকৰ্ম্ম, সুকৰ্ম্ম হইতে সুমত, এবং সুমিত হইতে পরম সুন্দরকে অবগত হইবে ; সে অবশেষে জানিতে পরিবে, যে সৌন্দৰ্য্যের প্রকৃত স্বরূপ কি। মান্টিনাইয়াবাসিনী ডিওটিম বলিলেন, প্ৰিয় সোনক্রাটিস, এই সেই উত্তমতম জীবন-এই সেই পরম সুন্দরের ধ্যান-এই ধ্যানময় জীবনই মানুষের পক্ষে সর্বশ্রেষ্ঠ। তুমি যদি একবার এই পরম সুন্দরকে দেখিতে, তবে আর ভুরি সুবৰ্ণ, সুরম্য পরিচ্ছদ, এবং সুকান্ত বালক ও DBDBDD BBB B DDD DBBDD KBDBD uB DBB DS তুমি শুধু তাহাদিগকে দেখিয়া-এবং যদি সম্ভব হইত, অন্নজল গ্ৰহণ না করিয়া-তাহাদিগের সহিত আলাপ করিয়াই সুখী হইতে । কিন্তু মানুষের যদি সেই সত্য, অপার্থিব, সদৈকরূপ সৌন্দৰ্য্য দেখিবার চক্ষু থাকিত ; সে যদি তাহাকে ধ্যান করিতে ও তাহার সহিত নিত্য যোগে বাস করিতে পারিত-যে সৌন্দৰ্য স্বৰ্গীয়, পবিত্র, নিৰ্ম্মল,অবিমিশ্র, নিরবদ্য; যাহা মরণের মালিন্য ও কলঙ্কে এবং মানবজীবনের অসারতা ও ব্যর্থতার দ্বারা ব্যাহত হয় না। তুমি কি দেখিতে পাইভেচ্ছ না, যে সাধক যখন মানসনয়নে ঐ সৌন্দৰ্য্য নিরীক্ষণ করে, তখন সে শুধু সৌন্দর্ঘ্যের ছায়া রচনায় নিরত থাকে না-কেন না, সে ছায়া ছাড়িয়া সত্য বস্তুকে ধরিতে সমর্থ হইয়াছে-সে। বাস্তব সৌন্দৰ্য্য উৎপাদন করে, সে সত্য ধৰ্ম্মকে মূৰ্ত্তিমান ও

